
JIZZAX VILOYATI MAHALLALARINING QAYTA NOMLANISHI VA DEMOGRAFIK 

JARAYONLAR VA IQTISODIY SAMARADORLIK KOʻRSATGICHLARI 

 

ПЕРЕИМЕНОВАНИЕ РАЙОНОВ В ДЖИЗАКСКОЙ ОБЛАСТИ, 

ДЕМОГРАФИЧЕСКИЕ ПРОЦЕССЫ И ПОКАЗАТЕЛИ ЭКОНОМИЧЕСКОЙ 

ЭФФЕКТИВНОСТИ 

 

RENAMING OF NEIGHBORHOODS IN JIZZAKH REGION AND DEMOGRAPHIC 

PROCESSES AND ECONOMIC EFFICIENCY INDICATORS 

 

Qosimov Azimjon Sanaqul oʻgʻli 

Jizzax davlat pedagogika universiteti, Taʼlim menejmenti kafedrasi oʻqituvchisi 

 

Annotatsiya 
Jizzax viloyati misolida mustaqillik yillarida mahalla institutining shakllanishi, huquqiy 

asoslarining takomillashishi va hududdagi toponimik oʻzgarishlar tahlil qilingan. Tadqiqotda shoʻro 

davri mafkurasini aks ettiruvchi joy nomlarining milliy qadriyatlar va tarixiy shaxslar nomlariga 

oʻzgartirilishi jarayoni arxiv maʼlumotlari asosida yoritilgan. Shuningdek, maqolada viloyat 

tumanlaridagi demografik dinamika, aholi zichligi, urbanizatsiya jarayonlari va etnik tarkibdagi 

oʻzgarishlar statistik tahlil etilgan. 

Kalit soʻzlar: Jizzax viloyati, mahalla instituti, qayta nomlash, toponimika, demografik 

jarayonlar, aholi zichligi, urbanizatsiya, oʻzini-oʻzi boshqarish, arxiv hujjatlari. 

 

В данной статье на примере Джизакской области анализируются процессы становления 

института махалли в годы независимости, совершенствование его правовых основ и 

топонимические изменения в регионе. На основе архивных данных освещается процесс 

переименования географических объектов, отражавших советскую идеологию, в названия, 

соответствующие национальным ценностям и именам исторических личностей. Также в 

статье представлен статистический анализ демографической динамики, плотности населения, 

процессов урбанизации и изменений этнического состава в разрезе районов области. 

Ключевые слова: Джизакская область, институт махалли, переименование, 

топонимика, демографические процессы, плотность населения, урбанизация, самоуправление, 

архивные документы. 

 

This article analyzes the formation of the mahalla institute during the еars of independence, the 

improvement of its legal framework, and toponymic changes in the Jizzakh region. Based on archival 

data, the process of renaming place names that reflected Soviet ideology to names associated with 

national values and historical figures is highlighted. Furthermore, the article provides a statistical 

analysis of demographic dynamics, population density, urbanization processes, and changes in ethnic 

composition across the districts of the region. 

Keywords: Jizzakh region, mahalla institute, renaming, toponymy, demographic processes, 

population density, urbanization, self-governance, archival documents. 

 

Oʻzbekiston mustaqilligining dastlabki kunlaridanoq barcha sohalarda jadal amalga oshirila 

boshlagan ijtimoiy — iqtisodiy islohotlar oʻzini-oʻzi boshqarishning anʼanaviy shakli hisoblangan 

mahalla faoliyatini takomillashtirish hamda uning vakolat doirasini yanada kengaytirish borasida ham 

muhim ahamiyat kasb etdi. U quyi hokimiyat organi, boshlangʻich ijtimoiy tashkilot maqomini oldi, 

uning bajaradigan vazifalari kengaytirildi. Bu esa xalqimiz tarixiy anʼanalarining tiklanishida, 

fuqarolarimiz ongida maʼnaviy-axloqiy fazilatlarni shakllantirishda muhim ahamiyat kasb etmoqda.  

Bunda oʻzaro ijtimoiy munosabatlar tizimi jamoatchilikni yagona gʻoyani amalga oshirish 

vositasi sifatida yuzaga keladi. 

Jamoada umumiy qarashlarga ega boʻlish yoki maqsadlarni amalga oshirish kishilarning 

nafaqat maʼnaviy aloqalarida, balki moddiy munosabatlarida ham aks etadi.  

Bunda kishilar oʻzlarining turmush tarzidagi munosabatlarini oʻzaro bordi–keldi, oldi–berdi, 

yaʼni amaliy harakatlari orqali namoyon etadilar. Shu munosabat bilan jamoatchilik fikri, yaʼni uning 

koʻpchilikka tayanishi kishilar oʻrtasidagi oʻzaro munosabatlar taʼsir kuchini belgilab, shaxsiy 

munosabatlarga qaraganda, jamoatchilik fikri ustuvor ekanligini tasdiqlaydi[1:14]. 

Jizzax viloyat hududidagi mahallalar va ularning faoliyati haqida soʻz yuritar ekanmiz, bu еrda 

ham oʻzini oʻzi boshqarishning alohida, oʻziga xos uyushmasi mahalla tizimi mavjud. Mahalla 

instituti faoliyatining takomillashuvi davlat mustaqilligining ilk yillaridan boshlandi.  

Hozirgi kunda viloyatda jami 309 ta mahalla fuqarolar yigʻinlari mavjud boʻlib, shundan 51 

tasi chegara mahallalar va 2 ta mahalla jamoatchilik asosida faoliyat yuritadi. Obuz, Qoraqoʻyli, 

Qashqabuloq qishloqlarida yashovchi fuqarolarning talablarini inobatga olgan holda, еrdan samarali 

foydalanish va ishlab chiqarish jarayonlarini toʻgʻri tashkil etish maqsadida Gallaorol tuman 

hokimining 2000-yil 25-apreldagi № 149-sonli qarori tasdiqlandi va D. Yuldoshev nomli shirkat 

xoʻjaligi hududida “Yangi-hayot” shirkat xoʻjaligi tashkil etildi[2:2021].  

2001-yilda Ittifoq qishloq fuqarolar yigʻini hududida jami 20 ta aholi punktlari mavjud boʻlib, 

eng chekka aholi punktigacha tuman markazidan 70 km.ni Ittifoq qishloq fuqarolar yigʻini 

markazidan esa 35 km boʻlgan masofani tashkil etadi. Bu esa aholining yashash joyidan 

maʼlumotnoma olish, kam taʼminlangan hamda koʻp bolali oilalarni ijtimoiy himoyalashga qaratilgan 

hujjatlarni rasmiylashtirishda qiyinchiliklar tugʻdirdi[3:44.19.48.1].  

Gʻallaorol tumani hokimining taklifi va aholining iltimosi qondirilib, Gʻallaorol tumani 

tarkibida Markazi “Anoyi” aholi punkti boʻlgan “Gulchambar” qishlogʻi tuzilib, uning tarkibiga 

“Ittifoq” qishlogʻi hududining Gʻ.Gʻulom nomli shirkat xoʻjaligi foydalanib kelayotgan еrlardan 

iborat qismi (Anoyi, Jarbuloq, Beshbola, Tepali, Gorbulos va Qizilbuloq) aholi punktlari bilan birga 

kiritildi[4:448.19.46.18]. 

Oʻzbekiston Respublikasi Jizzax viloyati Gʻallaorol tumani hokimi qarori bilan hududdagi M. 

Ogahiy nomli 21-maktabni ajratib alohida 82-maktab etib tashkil etildi[5:448.19.46.29].  

Arnasoy tumanidagi Y. Fuchik, I.Konev, S.Timoshenko, K.Rokossovskiy, A.Vasilyevskiy, 

R.Malinovskiy va A.Grechko nomli davlat xoʻjaliklaridan odamlarning nomi olib tashlanib, ular mos 

ravishda 14, 15, 15- a, 23, 23- a, 14- b va 4- davlat xoʻjaliklari, Zarbdor tumanidagi “XXV partiya 

syezdi” davlat xoʻjaligi 5- davlat xoʻjaligi deb yuritildi[6:448.19.2.2].  

Endi Jizzax viloyati mahallalarining demografik holatiga e’tibor qaratib oʻtamiz. Jizzax viloyati 

Oʻzbekistonning markaziy qismida joylashgan viloyati hisoblanib, bu еrda ham oʻzini oʻzi 

boshqarishning alohida, oʻziga xos  uyushmasi mahalla tizimi mavjud.  

Qishloq aholisining zichligi, aholi manzilgohlarining soni, ularning katta kichikligi joylarning 

tabiiy sharoiti, geografik oʻrni, xoʻjalik sohalariga ixtisoslashganligiga bogʻliq. Yuqoridagi fikrlardan 

kelib chiqib, viloyat tumanlarining tabiiy sharoiti va infratuzilma tizimidan kelib chiqqan holda 

qishloq aholi manzilgohlarini ularning katta kichikligi boʻyicha quyidagi guruhlarga ajratish mumkin: 

aholi soni 500 kishigacha boʻlgan qishloq aholi punktlari Forish (48 ta) va Gʻallaorol (30) tumanlarida 

koʻpchilikni tashkil etib, viloyatdagi 500 kishigacha boʻlgan jami qishloqlarning 56,5 foizini tashkil 

qiladi. Mazkur tumanlarning togʻ va togʻoldi hududlarida kalta soylarda kichik aholi punktlarining 

lentasimon joylashganligini koʻrishimiz mumkin.  

Shahar aholi soni 1000 kishigacha boʻlgan qishloqlar Baxmal (43 ta) Forish (41 ta)qishloq va 

Gʻallaorol (31 ta) tumanlarida koʻpchilikni tashkil etib, viloyatdagi 1000 kishigacha boʻlgan jami 

qishloqlarning 71 foizini tashkil qiladi; 3000 kishilik aholiga ega boʻlgan qishloqlar Gʻallaorol (44 

ta) va Baxmal (39 ta) tumanlarida koʻproq boʻlib, ularning hissasiga viloyatdagi 1000 3000 

kishigacha boʻlgan jami qishloqlarning 48,5 foizi toʻgʻri keladi; aholi soni 3000 5000 kishigacha 

boʻlgan qishloqlar boʻyicha Sharof Rashidov (8 ta), Zomin (6 ta) va Zarbdor (6 ta) tumanlari еtakchi 

hisoblanib, ular viloyatdagi mazkur guruhga tegishli boʻlgan jami qishloqlarning 54 foizini tashkil 

qiladi. Eng yirik qishloqlar (5000 kishidan ortiq) ham koʻproq Sharof Rashidov (8 ta), va Doʻstlik (5 

ta) tumanlariga toʻgʻri keladi. Ushbu hududlarda viloyatdagi aholisi 5000 kishidan ziyod boʻlgan jami 

qishloqlarning 68 foizi joylashgan. Jumladan Sharof Rashidov tumanida Saraylik (16750 kishi), 

Xayrobod (6910 kishi), Yangiqishloq (6590), Olmachi  (6408 kishi), Doʻstlik tumanida Bogʻot (7453 

kishi) va Qahramon (6675 kishi) qishloqlari katta qishloqlar sirasiga kiradi[7:448.1.19.17]. Bu 

qishloqlarda aholi azaldan dehqonchilik bilan birgalikda hunarmandchilik bilan ham shugʻullanib 

kelishgan. Aholining etnik tarkibi xususida shuni aytish mumkinki, Jizzax viloyatida jami 70 dan 

ortiq millat vakillari yashaydi. Agar 1975-yilda oʻzbek millatiga mansub aholi viloyat aholining 72,5 

%ni tashkil etgan boʻlsa, 1995-yilda bu koʻrsatkich 82,9 %ga еtgan. Quyidagi jadvaldan maʼlum 

boʻladiki, viloyatda 1975-1985-yillarda rus, 1975-1990 yillarga kelib koreyslarning soni ortib borgan 

boʻlsa, 1990-1995-yillarda aksincha ularning salmogʻi kamayib borgan[8:M440.7.2.100]. Viloyatda 

rus, koreys, tatar, qozoq va boshqa millatlar sonining kamayib borishi ularning Rossiya Federatsiyasi, 

Qozogʻiston va boshqa davlatlarga koʻchishi bilan bogʻliqdir. 

Tumanlarning aholi zichligini alohida tahlil qilish maqsadga muvofiq, chunki togʻ va togʻ oldi 

hududlari bilan choʻl mintaqalari har xil tabiiy sharoit va xoʻjalik yuritish imkoniyatiga ega ekanligi 

— aholi zichligida rol oʻynovchi asosiy omildir. Zichlik koʻrsatkichining oʻzgarishi aholi soni 

oʻzgarishlari bilan bogʻliq boʻlganligi tufayli, aholi sonining oʻzgarishlarini tumanlar boʻyicha koʻrib 

chiqish maqsadga muvofiqdir.[9:54] Bizga maʼlumki, XX asrning soʻnggi 10 yilliklarida Jizzax 

viloyatining choʻl tumanlariga aholi migratsiyasining kuchli oqimi sodir boʻlgan. Shunga koʻra, togʻli 

tumanlarda migratsiya saldosining manguligi doimiy koʻrsatkich kasb etgan. Ayni paytda ham 

aholining tabiiy oʻsish jarayonida doimiy oʻsish tendensiyasi kuzatiladi. Mustaqillik yillarida viloyat 

boʻyicha migratsiya saldosi manfiy koʻrsatkichga ega boʻlsa-da, viloyat aholisining son jihatdan oʻsib 

borishi aholi zichligining ortib borishini taʼminlaganligini qayd etish lozim boʻladi.[10:2024]  

Keltirib oʻtilayotgan maʼlumotlar bizga XXI asrning birinchi oʻn yilligida tumanlar aholisining 

oʻsishi va unga muvofiq tarzda aholi zichligining oʻzgarishini tahlil qilish orqali baʼzi hududlarning, 

xususan togʻli va choʻl tumanlarining aholi sonini aniqlash va bu oʻzgarishlar haqida qiyosiy xulosa 

chiqarish imkonini beradi. Umumiy tarzda viloyatning Mirzachoʻl tumanidan tashqari qolgan barcha 

tumanlarida aholi zichligi izchil oʻsib borgan. Zichlikning ortib borish surati Sharof Rashidov tumani 

va Jizzax shahrida nisbatan yuqori darajada ekanligi kuzatiladi.[11:2020]  

Jizzax viloyati statistika boshqarmasi maʼlumotlariga koʻra 2021-yilda viloyat  boʻyicha 527 ta 

qishloq aholi punktlari mavjudligi qayd etilgan. Jumladan, Sharof Rashidov tumanida katta 

qishloqlarning koʻp boʻlishi  tabiiy  hol. Chunki, tuman Jizzax shahriga bevosita tutashganligi sabab 

bu еrda urbanizatsiyalanish jarayoni boshqa tumanlarga nisbatan yuqori. Tumanda har bir qishloqqa 

oʻrtacha 3377 kishi toʻgʻri keladi. Shuningdek, aholi punktlarining joylashish xususiyatiga koʻra 

nuqtasiman yoki tugun shakliga ega boʻlgan Doʻstlik va Mirzachoʻl tumanlarida har bir qishloqqa 

yuqoridagilarga mos holda 4621 va 3200 kishi toʻgʻri keladi. Mazkur tumanlarda viloyatning boshqa 

tumanlariga nisbatan aholi punktlarining kam sonliligi kuzatiladi (87 ta). Biroq ular oʻzida birmuncha 

koʻproq aholini mujassamlashtirgan.  

Xullas, tadqiqot asosida bugungi kunda Jizzax viloyatidagi mahallalarning barcha faoliyatini 

etnik tarkibi xilma xil boʻlgan mahalla fuqarolar yigʻinlari, geografik joylashuviga, aholi soni, uning 

zichligi, joylashuviga koʻra shahar va tuman markazida va markazdan uzoqda, togʻ va togʻoldi 

hududlarida joylashgan mahallalar, joylashuviga koʻra viloyat markazida hamda qoʻshni davlatlar 

bilan chegara hududlarda joylashgan mahallalarga boʻlgan holda tahlil etish mumkinligi tasdiqladi.  

Annotatsiya 

Inson kapitalini kapitallashuvi darajasini  oshirish masalasi ilmiy jihatdan tahlil qilingan. Inson 

kapitalini kapitalizatsiya qilish darajasini oshirishning ilmiy asoslari yoritilgan hamda uning 

samaradorligiga taʼsiri va uning omillari oʻrganilgan. Shuningdek, inson kapitalini rivojlantirish 

boʻyicha takliflar berilgan. 

Kalit soʻzlar: kapital, kalkulyatsiya, iqtisodiy, ishlab chiqarish xarajatlari, insonning 

shakllanishi, boshqaruv hisobi, samaradorlik, raqamli texnologiyalar. 

 

В статье рассмотрен вопрос формирование человеческово капитала и её эффективность. 

Влияние повышение капитализации человеческово капитала. Даны определение 

человеческово капитала в условиях развитие рыночной экономики.  

Ключевые слова: капитал, расчет, экономика, производственные затраты, развитие 

человеческого потенциала, управленческий учет, эффективность, инвестиции. 

 

This article examines the formation of human capital and its effectiveness. It also explores the 

impact of increasing human capital capitalization. It also defines human capital in a developing 

market economy. 

